
5. Негізгі ойды анықтау: 1 2 3 4 5 6 7 8 9 10 
6. Тыңдалым материалдары бойынша жауап беру: 1 2 3 4 5 6 7 8 9 10 
 
«Көркем шығармаларды тыңдау» дағдысына ерекше назар аудару. Əдебиет 

шығармаларының мəтіндері орыс тілді оқушыларға түсіну бүгінгі таңда өте қиын. 
Сондықтан Н. Оразахынованың «Сатылай кешенді талдау» технологиясына сүйеніп, 
келесі кестені толтыруды ұсынуға болады [3]: 

Орыс тілді мектептердегі қазақ тілі қазақ əдебиетімен қоса берілетін болғандықтан, 

коммуникативтік əрекеттерге талап өзгергендіктен, қалыптасқан əдіс-тəсілдер заманға 
сай нəтиже бермегендіктен, мұғалімдерді ізденуге мəжбүр етеді. Аздаған тəжірибе 
алғашқы жемісін бере отырып, болашақта көптеген жұмыс түрлерін ойластыруға 
жетелейді. Жоғарыда ұсынылған жұмыс түрлері мен бағалау кестелері қатып қалған 
нəрсе емес, оқушылардың дағдылары дамумен бірге өзгереді жəне күрделенеді.  

Аннотация 

Бұл мақалада автор жаңартылған оқу бағдарламасының мазмұндық ерекшеліктеріне 
тоқталған, қазақ тілін оқытуда жиі қолданылатын жаңа əдіс-тəсілдерді ашып көрсеткен. 
Сабақтағы тиімділігіне назар аударған. Сабақ мақсатына сəйкес əдіс-тəсілдерді дұрыс таңдап 
алу табысты сабақ негізі екендігін, сондықтан қазіргі таңдағы педагогика жаңалықтарын пəн 
ерекшелігіне қарай қолдану керектігін жеткізеді.  

Аннотация 
В докладе автор останавливается на особенностях обновленного содержания учебной 

программы, инновационных методах и приемах, используемых на уроках казахского языка. 

Оңтайлы білім беру жүйесі - еліміздің жəне қазақстандық қоғамның тұрақты 
экономикалық өсімін қамтамасыз етудің негізгі факторларының бірі.  

Президент Н.Назарбаевтың 2018 жылғы 10 қаңтардағы «Төртінші өнеркəсіптік 
революция жағдайындағы дамудың жаңа мүмкіндіктері» Қазақстан халқына 
жолдауында атап көрсетілгендей, бүгінде əлем Төртінші өнеркəсіптік революция 
дəуіріне, технологиялық, экономикалық жəне əлеуметтік салалардағы терең жəне 
қарқынды өзгерістер кезеңіне қадам басып келеді. Бұл жағдайда білім беру сапасын 
арттыруға, білім беру жүйесін жаңғыртуға ерекше назар аударылуы қажет.  

 Жаңа жағдайда білім беру жүйесінен, оның сапалы жəне өмір бойына үздіксіз 
болуы талап етіледі. Сондықтан Қазақстанның білім беру жүйесінің алдына оқытудың 
қазіргі уақыттағы əдістері мен бағдарламаларын меңгеру, оқыту сапасын арттыру, 
сұранысқа ие білім мен дағдыларды беру, қоғамдық сананы жаңғырту, функционалдық 
сауаттылықты, үштілділікті, сын тұрғысынан ойлауды жəне басқаларын дамыту міндеті 
қойылған. [1, б. 3]. 

2016 жылдан тəжірибеге енгізілген жаңартылған оқу бағдарламаларының 
мазмұндық ерекшеліктері пəн мазмұнын жобалаудың спиральділік ұстанымы, яғни білім 
мен біліктерді арттыруда оқу материалын тігінен, сондай-ақ көлденеңінен біртіндеп 
кеңейту; ойлау дағдыларының деңгейлеріне негізделген Блум таксономиясы бойынша 
оқу мақсаттарының иерархиясы; бір білім саласы пəндері арасында, сондай-ақ 
пəнаралық байланысты жүзеге асыру барысында ортақ тақырыптардың болуы; бөлімдер 
мен ұсынылған тақырыптар мазмұнының уақыт талабына сай болуы, əлеуметтік 
дағдылардың қалыптасуына назар аудару болып табылады. [3, б. 9] 

Оқушыларды оқытудың ең жоғары стандарттарын қамтамасыз етуде 
мұғалімдердің қолданатын оқыту тəсілдері маңызды. Мұғалім əртүрлі оқыту тəсілдерін 
қолдану арқылы оқушы бойындағы өздігінен білім алу, шешім қабылдауға қабілетті, 
өзгенің іс-əрекетіне талдау жасай алу т.б. қасиеттерін дамытады, тəрбиелейді. Қазақ тілін 
оқытуда қолданылатын педагогикалық əдіс-тəсілдерге мыналарды жатқызуға болады: 
əңгіме, диалогтік оқыту, бірлесе оқыту, топтық оқыту (тілдік əдістер); көрсетілім, 
таныстырылым (көрнекілік əдістері); жаттығулар, тəжірибе жасау, постер, кластер 
(тəжірибелік əдістер), проблемалық-ізденушілік əдістер; өзіндік жұмыс əдістері; оқу-
танымдық əрекетті ынталандыру жəне уəжді арттыру əдістері; оқу-танымдық əрекеттің 
тиімділігін бақылау, өзіндік бақылау жасату əдістері, т.б. Оқу бағдарламасын іске 
асыруда қолданылатын құндылықтарға бағдарланған тəсіл оқушы тұлғасының бойында 
мақсатты түрде құндылықтар жүйесін (қазақстандық патриотизмді, өз елінің өткен 
тарихына, ата-бабалардың əдебиеті, мəдениеті мен əдет-ғұрыптарына құрмет көрсету) 
қалыптастырса, іс-əрекетке бағдарланған тəсіл бұл деректер мен басқа да ресурстарды өз 
бетінше іздеу, интерпретациялау, талдау, тұжырымдау мен бағалауды көздейді.  

Сабақ мақсатына сəйкес əдіс-тəсілдерді дұрыс таңдап алу – табысты сабақ негізі. 
Төменде сабақ барысында жиі қолданатын əдіс-тəсілдерге тоқталмақпын. «Сократ 

шеңбері» сабақтың кез келген кезеңінде еркін қолданатын тиімді жұмыс түрі болып 
табылады. Екі шеңбер құраған, ішкі, сыртқы шеңбердегі оқушылар үй тапсырмасын 
сұрақтар қойып, екінші шеңбер жауап береді, бұл аз уақыт ішінде бір-бірін тыңдап, 
бағалай білуге, өзін тексеруге мүмкіндік екені сөзсіз.Немесе бүгінгі сабақтан алған жаңа 
мағлұматтарды қайта сарапқа салуға ықпал жасайды. «Джигсо-1», «Джигсо-2» мəтін 
мазмұнын игертуде өте тиімді. Топ мүшелері мəтін абзацтарымен жұмыс жасай отырып, 
басқа топтардың мəтінді жеткізу ерекшеліктерімен, баяндау əдісімен танысып, сөйлеу 
тілін, жеткізу жолдарын үйрене алады. Басқа топтарға өз абзацын түсіндіреді. «Бұрыш» 
əдісі де оқушылардың пікірін жақтап немесе даттап, пікір қорғауларына толық мүмкіндік 
береді. «Сұхбат» та оқушылардың сабақ үстіндегі іс-əрекетке бағытталған, бірлескен 
жұмысқа жұмылдырады. «Еркін жазба» уақыт белгілеп, əр оқушыға өз ойын жазбаша 
жазғызып отыру, түсіндіруге арналған жазба, мəлімдеуге арналған жазба ерекшеліктерін 
алдын ала игерте отырып, жазылым дағдысын жетілдірудің тиімді жолы екендігін 
байқауға болады. «Лотерея барабанында» оқушы сөзді суырып алып шығады да, ол 
туралы не білетінін айтады, əсіресе лексиканы өту барысында, жаңа сөздер мен көнерген 
сөздерді есте сақтап, мағынасын түсінуіне септігін тигізеді. «Мəтінді өзара редакциялау» 
- оқушылар үшін тың дүние деуге болады: қошемет сөздер, ұсыныстар, түзету жасау 
арқылы əр сөзді орынды қолдану, басқа адамның жұмысын жақсартуға көмек көрсетуге, 
ең маңыздысын ажыратуға, сауаттылығын арттыруға жол ашатын жұмыс түрі. 
Графикалық органайзерлер ақпаратты сүзу, ақпаратты ұйымдастырудың (себеп-
салдарлық диаграмма, ромбтық жіктелім, сенімділік межелігі) белсенді түрлері, мұндай 
жұмысты топтарда оқушылар үлкен қызығушылықпен жасайды. 

Өзім өткізген «Сəлем беру - салтымыз» сабағындағы жұмыс түрлеріне тоқталсам: 
Карточкада сөздер беріледі, 3 оқушы шығып, карточкада жазылған суреттерді сыныпқа 
дене қимылдары арқылы көрсетеді. Оған сөйлеуге болмайды, ал оқушылар жүргізіп 
тұрған бала көрсеткен суретті табуы керек. Мысалы: тұсау кесу, бесікке салу, ашамайға 
отырғызу. Əрине, оқушылар тақырып қазақ халқының əдет-ғұрыптары мен салт-
дəстүрлері туралы екенін сөзсіз табады. Соның ішінде сəлем беру туралы болмақ екенін 
нақты атап өтуге болады. Алдын ала топтарға бөлінген оқушыларға бейнежазба 
ұсынылды. Тыңдалым жүзеге асырылды. Айтылым дағдысы бойынша «БББ» кестесі 
толтырылды. 

 
Пікірталас əткеншегі немесе «Ішкі жəне сыртқы шеңбер» əдісі арқылы сұрақтарға 

жауап алынды: Сəлем беру, сəлем алудың қандай өзгешеліктері бар? Амандасудың 
тəрбиелік мəні неде? Бұдан соң топтарға тапсырмалар берілді: 1-топқа «Себеп-
салдарлық диаграмма» толтыру, 2-топқа «Қалай амандасу керек?» Мəтінді оқып, бір-
бірлерімен жылы шырайда амандасу түрлерін қолдану» (қас-қабақ, бет-жүз құбылысы, 
дауыс) Жақсы əсер қалдыратындай рөлдік ойын дайындау, 3-топқа мəтінді [2, б. 309] 
мұқият оқып, тыныс белгілерін қойып шығу тапсырылды. 

 
 
 
 4ə 
 2а 2ə 4а 
 
  

Білемін Білгім келеді Білдім 
Амандасудың 
түрлері 

Басқа ұлт 
өкілдерінің 
амандасу 
салтын... 

Амандасу салтын білдім, жас ерекшелігіне 
байланысты амандасу түрлерін, олардың 
айырмашылықта 
рын білдім 

нəтиже 

2-себеп 4-себеп 



81 
 

 1а 3ə  3а 
 1ə 
 
 
 

1-себеп. Амандасудың əр түрі кімге қатысты екенін айтыңдар, себебін түсіндір 
1. Амансың (-сыз) ба? - 5. Есенсің (-сіз) бе? – 
2. Сəлеметсің (-сіз) бе? - 6. Мал-жан (-ыңыз) аман ба? – 
3. Қайырлы күн (таң, түс, кеш) ! – 7. Денсаулығың (-ыңыз) қалай? – 
4. Ассалаумағалейкүм! – 8. Қал қалай? – 9. Сəлем! – 
2-себеп. Не себепті жас ерекшелігіне байланысты əр түрлі ишарада 

амандасады? 
1. Иіскеу2. Маңдайынан сүю3. Көзінен сүю 
4. Арқаға қағу5. Бас изесу6. Қол алысу7. Иіліп сəлем жасау 
3-себеп.Кім бірінші сəлем беру керек? Сəлем беру əдептеріне сүйен 
1. Аттылы ... (жаяуға) 
2. Жүріп келе жатқан ... (отырғанға) 
3. Азшылық .... (көпшілікке) 
4. Жасы кішісі ... ( жасы үлкенге) 
5. Ер адам .... (əйел адамға) 
Түйін немесе нəтижесі: 
1. Сəлем –сөздің атасы. Сөз анасы – сəлем. 
2. Əдепті елдің баласы алыстан сəлем береді. 
3. Сəлем түзелмей, əлем түзелмейді 
4. Сəлемдесу адамдардың бір-біріне жылы мейірім, кең пейілділігін, сый-

құрметін көрсетеді 
Бұл сабақта тапсырмалар жеңілден күрделіге қарай құрылды.Саралап берілетін 

тапсырма күтілетін нəтиже, қолдау көрсету,бөлінетін уақыт, қолданылатын дереккөздер 
арқылы жүзеге асырылды. Жұппен, топпен жұмыс тиімді ұйымдастырылды. 
Тапсырмалар оқушылардың қажеттіліктерін есепке алып сараланды. Саралаудың əр 
түрлі тəсілдері жоспарланып орындалды. 

Сабақтың тиімділігін жəне табыстылығын қамтамасыз ету – мұғалімнің 
айтарлықтай күш-жігерін жұмсауын қажет етеді. «Ұстаз үздіксіз ізденгенде ғана шəкірт 
жанына нұр құя алады» деп ұлт көсемі Ахмет Байтұрсынов айтқандай, жаңаша оқыту –
үздіксіз ізденіспен келетіні ақиқат.Дəл бүгінгі таңда жаһандану дəуірінің ұлттық 
құндылықтарға төндіріп тұрған қаупі үнемі қаперде болуы ескеріліп, бүкіл ұлттық 
құндылықтардың ұйытқысы қазақ тілін оқытуда басшылыққа алынған тенденциялар, 
оларды жүзеге асыру жолдары мен тірек қағидалары мыналар:  

1) қазақ тілін оқытуды мемлекеттің даму стратегиясымен бірлікте қарау;  
2) тілді оқытуды белгілі бір пəндік дағдыларға емес, білім алушының тұлғалық 

қабілеттерін дамытуға бағыттау;  
3) тілдік білім мен біліктерді ХХІ ғасыр адамының бойында сөйлеу жəне ойлау 

мəдениетін жəне адамгершілік мəдениетті қатар дамытуға, қарым-қатынас мəдениетін 
бейімдеп, құзіреттіліктер қалыптастыруға бұру;  

4) тілді ұлт болашағының мəдени иммунитетін қалыптастырудың тетігі ретінде 
оқыту. Тілге деген жауапкершілік пен патриотизмді тəрбиелеуге жаңа прагматикалық 
көзқарас тұрғысынан келу, тілді оқытудың құндылықтық бағдарын сабақ барысында 
күшейту.  

Жаңа білім мазмұны мұғалімді де, білім алушыны да оқу əрекетіне белсенді 
қатысуға, өз пікірін айтуға, өзінің сөйлеген сөзіне дəлел келтіруге, кейіпкерлер арқылы 
өмірлік жағдаяттарды шешу жолдарын ізденуге, ең бастысы жаңаша ойлайтын тұлғаны 

1-себеп 3-себеп 

қалыптастыруға мүмкіндік береді. Сондықтан қазіргі таңдағы педагогика жаңалықтарын 
пəн ерекшелігіне қарай қолдана отырып, күнделікті сабақты жаңарту – оқыту мақсатына 
жетудің бірден-бір жолы. 

Аннотация 

Бүгінгі күні мұғалім алдында, бұрын да, қиын міндет тұр – барлығын жақсы үйрету. 
Сабақта заманауи білім беру технологияларын қолдануда осы проблеманы шешудің бір жолы 
табылды. Оқытудың дараландыру жəне деңгейлеп саралау технологиясын қолдану неғұрлым 
қолайлы болып табылады. Оқытудың деңгейлеп саралаудың басты педагогикалық қондырғысы-
оқушылардың оң мотивациясын қалыптастыру. 

Аннотация 
«В статье авторами рассматривается важность и необходимость применения на уроках 

современных образовательных технологий, которые в комплексе дают отличный результат,но 
наиболее приемлемыми, на их взгляд, являются технология индивидуализации и уровневой 
дифференциации обучения. Главная педагогическая установка уровневой дифференциации 
обучения– формирование положительной мотивации у школьников. 

Abstract 
Today, the teacher faces a difficult task-to teach everyone well. The lesson was discovered one 

of the ways to solve this problem in the application of modern educational technologies. The most 
preferable is the use of technology of individualization and level differentiation of training. The main 
pedagogical installation of level differentiation of training-the formation of positive motivation of 
students. 

 
Түйінді сөздер:білім беру технологиясы,даралау, деңгейлік саралау 
Ключевые слова: образовательная технология, индивидуализация, уровневая 

дифференциация. 
Keywords: educational technologies, individualization, level differentiation 

 
Современная школа динамично меняет свой облик. Это связано, прежде всего, с 

серьезными переменами в казахстанском образовании. Обновление содержания 
образования в Республике Казахстан ставит перед собой главную цель: 
совершенствование педагогического мастерства учителей в контексте обновления 
образовательной программы и внедрение системы критериального оценивания. Сегодня 
перед учителем, как никогда ранее, стоит трудная задача – учить хорошо всех. Главная 
задача современного учителя- создание на уроке атмосферы взаимопонимания, 

